
    İclasda cari ilin ilk altı ayında
görülmüş işlər və qarşıda duran və-
zifələr barədə təşkilatın sədri, Nax-
çıvan Muxtar Respublikası Ali
Məclisinin deputatı Qadir İbrahimov
məruzə edib. Bildirib ki, rayon təş-
kilatı və ərazi ilk təşkilatları
2019-cu ilin birinci yarım ilində
məqsədyönlü işlər görüb, əlamətdar
və tarixi günlər, o cümlədən ümum-
milli lider Heydər Əliyevin Azər-
baycana rəhbərliyə gəlişinin 50-ci
ildönümü qeyd edilib.  
    Vurğulanıb ki, son illər muxtar
respublikamızın davamlı, sürətli in-
kişafı Culfa rayonunun timsalında
da özünü göstərir. Belə ki, həyata
keçirilmiş irimiqyaslı abadlıq, ya-
şıllaşdırma və quruculuq tədbirlə-
rində, iməciliklərdə partiya üzvlə-
rinin fəallığı yüksəlib, rayonda ya-
şayış məntəqələrinin siması tama-
milə dəyişib, insanların həyat sə-
viyyəsi yaxşılaşdırılıb. Muxtar res-
publika rəhbərinin diqqət və qayğısı
nəticəsində tikilib istifadəyə verilmiş
18 kənd mərkəzində ərazi ilk təş-
kilatları üçün iş otaqlarının ayrılması

onların fəaliyyətinin gücləndiril-
məsinə imkan verib. 
    Qadir İbrahimov qeyd edib ki,
54 ərazi ilk təşkilatını əhatə edən
rayon təşkilatının 5 min 650 üzvü
vardır. Onların 2697-si qadın, 1668-i
gəncdir. 2019-cu ilin 6 ayında ra-
yonda Yeni Azərbaycan Partiyası
sıralarına 45 üzv qəbul olunub.
Gənclərlə aparılan işlərə xüsusi diq-
qət yetirildiyini vurğulayan təşkilatın

sədri deyib ki, Gənclər Birliyinin,
Qadınlar Şurasının fəaliyyəti də
 qənaətbəxşdir. 

İclasda rayon İcra Hakimiyyətinin
başçısı Siyam Hacıyev muxtar res-
publikamızda Heydər Əliyev siya-
sətinin ardıcıl şəkildə davam etdi-
rilməsi nəticəsində əldə olunan uğur-
lardan bəhs edib. Vurğulayıb ki, bu
gün muxtar respublikada, o cümlə-
dən Culfa rayonunda bütün sahələr

sürətlə inkişaf edir, ümumi daxili
məhsul, həyata keçirilən quruculuq
və abadlıq tədbirlərinin miqyası,
 tikinti-quraşdırma işlərinə qoyulan
investisiyanın həcmi ildən-ilə daha
da artır. Yeni Azərbaycan Partiyasının
Culfa Rayon Təşkilatının üzvləri
də bu proseslərdə yaxından iştirak
edir, bölgənin ictimai-siyasi həya-
tında fəallıq göstərirlər.  
   Şura yığıncağında çıxış edən Yeni

Azərbaycan Partiyası Naxçıvan
Muxtar Respublika Təşkilatının icra
katibi Anar İbrahimov deyib ki,
1993-cü ilin fevralında ulu öndərimizin
iştirakı ilə təsis edilmiş partiyanın
Culfa Rayon Təşkilatı şərəfli inkişaf
yolu keçərək hazırda rayonun siyasi
aktiv əhalisinin, yəni seçicilərin
22 faizini öz ətrafında birləşdirir. 
    Anar İbrahimov Yeni Azərbay-
can Partiyası Naxçıvan Muxtar
Respublika Təşkilatının Sədri cənab
Vasif Talıbovun təsdiq etdiyi illik
İş Planı əsasında həyata keçirilən

tədbirlərin və işlərin icrasının möv-
cud durumuna toxunub, partiya təş-
kilatının, onun ərazi təşkilatları və
struktur bölmələrinin cari ilin birinci
yarısında həyata keçirdikləri işlər
barədə danışıb. Qeyd olunub ki,
cari ilin ikinci yarısında da qarşıya
qoyulan tapşırıqların icrası zamanı
keyfiyyət amilinə diqqət yetirilməli,
partiya təşkilatı sədrinin prioritet
istiqamət kimi qarşımızda müəy-
yənləşdirdiyi sahələr – gənclərlə
iş, yerlərdə fəal gənclərin təşviq
edilməsi, təşəbbüskarlığın artırıl-
ması və digər bu kimi istiqamətlər
üzrə fəaliyyət diqqət mərkəzində
saxlanılmalıdır.

Şura iclasında Yeni Azərbaycan
Partiyası Culfa Rayon Təşkilatı
Gənclər Birliyinin sədri Təbriz Hü-
seynzadə, Qadınlar Şurasının sədri
Xanım Tağıyeva, şura üzvləri Vaqif
Abdullayev və Sevinc Mustafayeva
müzakirə olunan məsələlərlə bağlı
çıxış ediblər.
    İclasda müzakirə olunan məsələ -
lərlə əlaqədar qərar qəbul olunub.

Alim AĞAYEV

Yeni Azərbaycan Partiyası Culfa Rayon Təşkilatı 
şurasının iclası olub

   Dünən Kəngərli rayonunda ic-
bari tibbi sığortanın tətbiqi ilə
bağlı tədbir keçirilib. 
    Naxçıvan Muxtar Respublikası
Ali Məclisi Sədrinin “Kəngərli ra-
yonunda icbari tibbi sığortanın tət-
biqi ilə bağlı tədbirlər haqqında”
2019-cu il 5 iyul tarixli Sərənca-
mından irəli gələn vəzifələrin icrası
çərçivəsində keçirilən tədbiri giriş
sözü ilə  rayon İcra Hakimiyyətinin
başçısı Kamal Ələkbərov açıb. Bil-
dirib ki, müvafiq sərəncama əsasən
bu il avqustun 1-dən etibarən Kən-
gərli rayonunda icbari tibbi sığor-
tanın tətbiqinə başlanılacaqdır. O,
icbari tibbi sığortanın əhəmiyyəti
barədə danışıb, rayonda bu istiqa-
mətdə görülən işləri diqqətə çat-
dırıb, keçirilən tədbirin önəmini
vurğulayıb.  
    Naxçıvan Muxtar Respublika-
sının Nazirlər Kabineti yanında İc-
bari Tibbi Sığorta üzrə Dövlət
Agentliyinin direktoru Samiq Sa-
dıxov çıxışında bildirib ki, muxtar
respublikada səhiyyə sahəsində
aparılan islahatlar, texnoloji inno-
vasiyaların və müasir müayinə-
müalicə üsullarının tətbiqi üçün
səhiyyə müəssisələrinin yeni bina-
larla və müasir tibbi avadanlıqlarla
təmin olunması yüksəkkeyfiyyətli
tibbi xidmətlərin göstərilməsinə və
icbari tibbi sığortanın tətbiqinə
şərait yaradıb.
    Naxçıvan Muxtar Respublikası
Ali Məclisi Sədrinin müvafiq fər-
man və sərəncamına əsasən 1 iyul
2017-ci il tarixdən Sədərək və
1 iyun 2019-cu il tarixdən Şərur
rayonlarında icbari tibbi sığortanın
tətbiqinə başlanılıb. 

    Qeyd olunub ki, agentlik sığorta -
olunanlara baza zərfinə əsasən xid-
mət göstərir. Baza zərfinə 18 il kin
səhiyyə, 5 təcili və təxirə salınmaz,
471 ambulator, 285 laborator müa-
yinə, 23 fizioterapevtik, 600 sta-
sionar və 123 həyativacib olmaqla,
ümumilikdə, 1525 tibbi xidmət
daxil edilib. Agentliyin qeydiyyat
məntəqələri yaradılıb və fəaliyyəti
təmin olunub. Əhalinin sığorta-
lanması prosesi həyata keçirilib
və müraciət edən şəxslərlə sığorta
müqaviləsi bağlanaraq onlara İcbari
Tibbi Sığorta Şəhadətnaməsi
 verilib.
    Samiq Sadıxov vurğulayıb ki,
əldə olunmuş uğurlu nəticələrə əsa-
sən icbari tibbi sığortanın əhatə
dairəsi genişləndirilib, Kəngərli ra-
yonunda da tətbiqi ilə bağlı verilən
tapşırıqlara uyğun olaraq bir sıra
işlər görülüb. Belə ki, rayon əhalisi
üzrə tələb olunan məlumatlar mü-
vafiq icra hakimiyyəti orqanlarına
müraciət edilərək toplanılıb. Həmin
məlumatlar əsasında icbari tibbi
sığortaya cəlb olunacaq əhali, tibb
müəssisələri və tibb işçilərinə dair
mərkəzləşdirilmiş məlumat bazaları,
proqram təminatları, reyestrlər
 yaradılıb. 
    “İcbari tibbi sığorta Kəngərli
rayonunda 32 min 421 nəfəri əhatə
edəcək. Onların 16 min 59-u kişi,
16 min 362-si qadındır”, – deyən
agentliyin direktoru bildirib ki, ic-
bari tibbi sığortanın tətbiqi məq-
sədilə agentliyin Kəngərli Rayon
Mərkəzi Xəstəxanası üzrə qeydiyyat
məntəqəsi yaradılıb, rayonun tibb
müəssisələrində yenidənqurma işləri
aparılıb, onların maddi-texniki ba-

zaları gücləndirilib, Səhiyyə İnfor-
masiya İdarəetmə Sistemi qurularaq
icbari tibbi sığortanın tətbiqində
iştirak edən digər tibb müəssisələri
ilə qarşılıqlı əlaqəsi təmin edilib.
Rayon Mərkəzi Xəstəxanasına yeni
təcili tibbi yardım avtomobili ve-
rilib. İyulun 5-də Naxçıvan Muxtar
Respublikası Ali Məclisinin Sədri
icbari tibbi sığortanın tətbiqi ilə
əlaqədar xəstəxanada görülən işlərlə
tanış olub, rayonda icbari tibbi sı-
ğortanın tətbiqi ilə əlaqədar müşa-
virə keçirilib.
    Diqqətə çatdırılıb ki, müvafiq
sərəncamla icbari tibbi sığortanın
tətbiqi məqsədilə Kəngərli Rayon
Mərkəzi Xəstəxanasına publik hü-
quqi şəxs statusu verilib və tibb
işçilərinin əməkhaqqı əhəmiyyətli
dərəcədə artırılıb. Bütün bunlar və-
təndaşlara göstərilən tibbi xidmətin
keyfiyyətinin daha da artırılmasını,
səhiyyə sisteminin dayanıqlı inki-
şafını, əhalinin və tibb işçilərinin
sosial müdafiəsinin gücləndirilmə-
sini təmin edəcəkdir.
    Samiq Sadıxov muxtar respub-
likada icbari tibbi sığortanın tətbiqi
sahəsində yaradılan şəraitə, bu sa-
həyə göstərilən diqqət və qayğıya
görə Naxçıvan Muxtar Respubli-
kası Ali Məclisinin Sədrinə agent -
liyin kollektivi adından minnətdar -
lığını bildirib. Vurğulanıb ki, agent-
lik bundan sonra da fəaliyyətini
verilən tapşırıqlara uyğun quracaq,
Kəngərli rayonunda da icbari tibbi
sığortanın uğurlu tətbiqinə nail
olunacaq. 
    Sonra agentliyin İcbari tibbi sı-
ğorta işinin təşkili şöbəsinin müdiri
Vüsal Məmmədov “İcbari tibbi sı-
ğorta nədir?”, Səhiyyə və sosial
iqtisadi təhlil şöbəsinin baş məslə-
hətçisi Çilənay Qurbanlı “İcbari
tibbi sığortada tibbi xidmətin təşkili”
mövzularında çıxış ediblər. Həmin
mövzularla bağlı tədbir iştirakçı-
larının sualları cavablandırılıb.  
    Tədbirə Kəngərli Rayon İcra
Hakimiyyətinin başçısı Kamal
Ələkbərov yekun vurub. 

Naxçıvan Muxtar Respublikasının
Nazirlər Kabineti yanında

İcbari Tibbi Sığorta üzrə 
Dövlət Agentliyi

Kəngərli rayonunda icbari tibbi sığortanın tətbiqi ilə bağlı
tədbirlər uğurla həyata keçirilir

    Naxçıvan Muxtar Respublika-
sında artıq ənənə halını almış
“Nağdsız ödəyin, hədiyyə qaza-
nın!” adlı həvəsləndirici tədbirin
onbirinci  tirajının qalibləri müəy-
yənləşib. 

    1 yanvar 2019-cu
il tarixdən 1 iyul
2019-cu il tarixədək
daha çox nağdsız ödə-
nişlər edən muxtar
respublika sakinləri
bu tirajın nəticələrinə
görə qiymətli  hədiy-
yələrlə mükafatlandı-
rılıblar. Hədiyyə alan-
lar arasında Naxçıvan
şəhəri ilə yanaşı, Şərur, Babək,
Ordubad, Culfa, Şahbuz, Kəngərli
və Sədərək rayonlarının sakinləri
də vardır.  
    Dünən Naxçıvan Biznes Mər-
kəzində hədiyyələrin təqdim olun-
ması ilə əlaqədar keçirilən tədbiri
giriş sözü ilə Vergilər Nazirliyinin
şöbə rəisi Rəşad Əliyev açıb. Bil-
dirib ki, nağdsız əməliyyatların ge-
nişləndirilməsi tədbirləri çərçivə-
sində 1 iyul 2019-cu il tarixə muxtar
respublika sakinlərinin daha çox
üz tutduqları ticarət və iaşə obyekt-
lərində, xidmət sahələrində 1276
POS-terminal elektron qaydada qey-
diyyatdan keçirilərək quraşdırılıb.
Kəndlərdə yaşayan sakinlərin də
daha rahat ödənişini təmin etmək
məqsədilə həmin yaşayış məntə-
qələrində fəaliyyət göstərən ticarət
və xidmət mərkəzlərinin böyük ək-
səriyyətində nağdsız ödənişlərin
aparılması üçün POS-terminallar
quraşdırılıb. 
    Vurğulanıb ki, nağdsız dövriy-
yənin artırılması məqsədilə aparılan
maarifləndirici və stimullaşdırıcı
tədbirlər öz müsbət nəticələrini
verib. Belə ki, bu tədbirlər nəticə-
sində muxtar respublika üzrə 2019-cu
ilin 6 ayı ərzində ödəniş kartları
vasitəsilə nağdsız ödənişlərin həcmi
20 milyon 363 min 143 manata
çatdırılıb. Bu, ötən ilin müvafiq
dövrü ilə müqayisədə 2 milyon
235 min 433 manat çoxdur. Hər
6 ayda bir dəfə keçirilən “Nağdsız
ödəyin, hədiyyə qazanın!” adlı hə-
vəsləndirici tədbirin 11-ci tirajında,

ümumilikdə, 398 şəxsə 25 min
manat dəyərində hədiyyələr təqdim
edilir.  
    Diqqətə çatdırılıb ki, belə sti-
mullaşdırıcı tədbirlər 2014-cü ildən
başlanılıb və ümumilikdə, keçirilmiş

10 tirajda 2179 vətəndaşa 140 min
manat dəyərində müxtəlif hədiyyələr
təqdim edilib. Bu, aparılan maa-
rifləndirmə və məlumatlandırma
tədbirlərinin geniş əhali kütləsini
əhatə etdiyini göstərir.
    Tədbirdə çıxış edən Maliyyə
Bazarlarına Nəzarət Palatasının
Naxçıvan Muxtar Respublikası
üzrə İdarəsinin rəisi Hafiz İsmayıl -
bəyli qeyd edib ki, müasir dövrdə
maliyyə infrastrukturunun əsas tər-
kib hissələrindən biri olan elektron
ödəniş sistemi maliyyə sabitliyinin
və ümumi iqtisadi inkişafın təmi-
natında mühüm əhəmiyyət kəsb
edir.
    Naxçıvan Muxtar Respublikası
Vergilər Nazirliyinin şöbə rəisi Mü-
bariz Əhmədov çıxışında bildirib
ki, qaliblər müəyyən edilərkən 400
manatdan yuxarı həcmdə nağdsız
ödənişlər edən və POS-terminal-
lardan daha çox istifadə edən şəxs-
lərə üstünlük verilib. Muxtar res-
publikamızın bütün şəhər və ra-
yonlarını əhatə etməklə 398 şəxs,
o cümlədən Naxçıvan şəhəri üzrə
72 sakin hədiyyə qazanmaq hüqu-
qunu əldə edib. 
    Sonra hədiyyələr təqdim edilib.
Həmin gün muxtar respublikanın
Şərur, Sədərək, Kəngərli rayonla-
rında da nağdsız ödənişlərdə fəallıq
göstərmiş sakinlərə də hədiyyələr
təqdim olunub.  
    Qeyd edək ki, analoji tədbirlər
bu gün Babək, Culfa, Ordubad və
Şahbuz rayonlarında keçiriləcəkdir.
                         - Əli CABBAROV

“Nağdsız ödəyin, hədiyyə qazanın!” 
tədbirinin qalibləri mükafatlandırılıb

    Muxtar Məmmədov – “Şərq qapısı”
qəzetinin məsul katibi: – Muxtar respubli-
kada iqtisadiyyatın inkişafı ilə bağlı əldə
olunan nailiyyətlər hamımızı sevindirir. Çünki
bu, hər bir naxçıvanlının yaxşı yaşaması,
həyat səviyyəsinin yüksəldilməsində başlıca
amildir. Bu prosesdə ailə təsərrüfatları yeni
subyektlər kimi öz üzərlərinə düşən vəzifələrin
icrasında fəallıq göstərirlər. Bu təsərrüfatların
yaradılmasına sizin münasibətiniz...
    Mircavid Tağızadə – Naxçıvan Muxtar
Respublikası İqtisadiyyat Nazirliyinin Sa-
hibkarlığın inkişafı şöbəsinin müdiri: – Mux-
tar respublikamızda davamlı özünüməşğul-
luğun təmin edilməsi, geniş çeşiddə rəqa-
bətqabiliyyətli orqanik məhsul istehsalı im-
kanlarından biri və əsası ailə təsərrüfatlarının
inkişaf etdirilməsindən ibarətdir. 2017-ci ildən
başlayaraq bu sahəyə diqqət artırılıb, muxtar
respublikada ailə təsərrüfatlarının tənzim-
lənməsi və təşviqi istiqamətində işçi qrupu
fəaliyyətə başlayıb. Diyarımızın bütün rayon
və kəndlərində monitorinqlər keçirilib, nü-
munəvi ailə təsərrüfatları və onların istehsal
etdikləri məhsullar haqqında məlumat hazır -
lanıb. Müxtəlif sahələr üzrə bir çox kiçik
ailə təsərrüfatlarının mövcud olduğu müəyyən
edilib. İşçi qrupu tərəfindən bütün rayon və
kəndlərimizi əhatə etməklə 1000-dən çox ailə
təsərrüfatı siyahıya alınıb.
    Xaliq Abbasov – Naxçıvan Muxtar Res-
publikası Kənd Təsərrüfatı Nazirliyinin
şöbə müdiri: – Ailə təsərrüfatları, əsasən,
ərzaq və sənətkarlıq məhsullarının istehsalı
ilə məşğul olur, ət, süd, meyvə və tərəvəz
məhsulları və sair istehsal edir. Buraya meyvə
araqları, şərablar, sirkələr, mürəbbə və cemlər,
meyvə-tərəvəz quruları, turşular, dərman bit-
kiləri, ağartı məhsullarının istehsalı, paket-
lənmiş hazır yeməklər, paxlalı bitkilərin pa-
ketlənməsi və digər məhsullar daxildir. Gə-
ləcəkdə bu siyahının genişləndirilməsi nəzərdə
tutulur, həmin məhsulların yüksək keyfiyyətə
malik olması üçün tədbirlər həyata keçirilir.
Həmçinin xalçaçılıq, toxuculuq, misgərlik,
dekorativ-tətbiqi sənət və digər sahələr üzrə
də təsərrüfatlar yaradılıb ki, bu da qədim
xalq sənəti növlərinin inkişafına dəstək məq-
sədi daşıyır.
    Arif Cəfərov – Babək rayonunun Ya-
rımca kəndi, ailə təsərrüfatı başçısı: – Bil-
diyimiz kimi, ailə təsərrüfatları öz məhsullarını
mövcud bazar tələblərinə uyğun hazırlamaqda
çətinlik çəkir, yaxud bazarda tələbatı ödəyəcək
miqdarda məhsul istehsal edə bilmirdilər.
Öz təsərrüfatlarının müasir tələblərə uyğun-
laşdırılması, standartlara cavab verən məhsul
istehsalı və onun qablaşdırılması, dizaynı,
tanıdılması isə bir ailə üçün böyük xərclər
tələb edirdi. Məlumdur ki, istehsalatda çəkilən
xərclər məhsulun son qiymətinə daxildir və
belə olan halda, ailənin istehsal etdiyi məh-
sulun qiyməti çox yüksək olur, son nəticədə
isə rəqabətqabiliyyətli olmurdu. 
    Mən uzun illərdir ki, taxılçılıq və quşçu-
luqla məşğulam. Ailə təsərrüfatımda 17 nəfər
çalışır. Demək olar ki, bütün kənd təsərrüfatı
texnikalarım var. Təbii ki, bu texnikaları iş-
lətmək üçün təsərrüfata mexanizatorlar və
təmir ustaları cəlb etmişəm. Bu il 50 hektar
sahədən orta hesabla 30 sentner taxıl götür-
müşəm. Taxıl elə məhsuldur ki, onun alıcısı
daim başının üstündədir. Ailə təsərrüfatı
olaraq keyfiyyətli məhsul yetişdirmək üçün
bütün qüvvəmizi sərf etmişik. Bizə başlıca
dəstək isə dövlətimizin göstərdiyi qayğıdır. 
    Qəzənfər Qurbanov – Babək rayonunun
Naxışnərgiz kəndi, ailə təsərrüfatı başçısı,
Naxçıvan Muxtar Respublikasının Əmək-
dar kənd təsərrüfatı işçisi: – Bu sahəyə
maraq məndə uşaqlıq illərində yaranıb.  Daha
dəqiq desəm, elə əvvəllər də ailəmiz bu sahə
ilə məşğul olurdu. Dövlət səviyyəsində bu
məsələyə ciddi önəm verilməsi, ailə təsərrü-
fatlarının üzləşdikləri bəzi çətinliklərin aradan
qaldırılması və digər məsələlərin həlli, 2019-cu
ilin muxtar respublikada “Ailə təsərrüfatları
ili” elan edilməsi bu sahəyə marağı daha da
artırıb. Mənim təsərrüfatımda 670 başa yaxın
xırdabuynuzlu, 10 başa yaxın iribuynuzlu
heyvan var. Onların sayı 20 ilə yaxın müddətdə
bu rəqəmlərə çatıb. Təsərrüfatda 6 nəfər

çalışır. Mövsüm ərzində əlavə qüvvə də cəlb
edirəm. Təsərrüfat hazırda qış üçün yem
hazır lığı ilə məşğuldur. Bu işdə də dövlət
qayğısını öz üzərimizdə hiss edirik. İstehsal
etdiyimiz ət, süd və süd məhsullarının satışında
da heç bir problem yoxdur. Baytarlıq xid-
mətinədək hər iş öz yoluna qoyulub. Bu da
muxtar respublikada təzə ət və süd məhsul-
larına olan tələbatı ödəməkdə mühüm rol
oynayır. 
    Allahverdi Allahverdiyev – Şahbuz şə-
həri, ailə təsərrüfatı başçısı: – Dörd nəfərdən
ibarət ailəm arıçılıqla məşğuldur. Fəaliyyətə
başladığım qısa müddətdə arı ailələrinin
sayını 90-a çatdırmışam. Əvvəllər bu sahənin
inkişaf etdirilməsi üçün lazım olan bəzi ava-
danlıqları çətinliklə və baha qiymətə başqa
yerlərdən alırdıq. Artıq bu məsələ də öz
həllini tapıb. Lazım olan hər bir avadanlığı
muxtar respublikanın ticarət obyektlərindən
əldə etmək olar. Rayonumuzun təbii iqlim
şəraiti arıçılıq üçün çox əlverişlidir. Odur ki,
rayonda bu sahəyə maraq ildən-ilə artır. Bil-
diyiniz kimi, muxtar respublikanın bir sıra
yaşayış məntəqələrindən də yay mövsümündə
arı ailələri Şahbuz rayonunun ərazisinə kö-
çürülür. İqtisadi cəhətdən yüksək səmərəliliyi
ilə seçilən arıçılığın inkişafına dövlət qayğısı
hamımızı sevindirir. Artıq istehsal etdiyimiz
məhsulların satış problemi də yoxdur. Muxtar
respublikada keçirilən festivallar bu məsələnin
həllində mühüm rol oynayır. “Arıçılıq məh-
sulları – bal festivalı” həm məhsullarımızın
tanınmasında, həm də satılmasında arıçılara
böyük köməkdir. 
    Valeh Orucov – Naxçıvan şəhərinin
Əliabad qəsəbəsi, 2-ci dərəcəli “Əmək”
ordenli ailə təsərrüfatı başçısı: – Bir neçə
ildir ki, heyvandarlıq və taxılçılıqla məş-
ğulam. 10 nəfərin çalışdığı təsərrüfatda 260
baş xırdabuynuzlu heyvan saxlayırıq. Hey-
vanların qüvvəli yemlə təchizi üçün həm
də taxıl əkirik. Ötən ilin payızında əkdiyim
10 hektar taxıl sahəsinin məhsulunu artıq
tədarük etmişəm. 
    Muxtar Məmmədov: – Görülən tədbirlər,
şübhəsiz, ailə təsərrüfatlarının iqtisadi əhə-
miyyətinin başa düşülməsi, istehsal olunmuş
məhsulların geniş rəqabət arenasına çıxarı-
laraq müvəffəqiyyət qazanması üçündür. 
    Mircavid Tağızadə: – Qeyd etmək yerinə
düşər ki, Sahibkarlığın İnkişafı Fondu tərə-
findən 2017-ci ildə 9 ailə təsərrüfatına 195
min 700 manat, 2018-ci ildə 14 ailə təsərrü-
fatına 253 min manatdan çox, 2019-cu ilin
ötən dövründə 15 ailə təsərrüfatına 156 min
800 manat dövlət maliyyə dəstəyi göstərilib.
Məqsəd təsərrüfatları sahibkarlıq subyekt-
lərinə çevirməklə özəl sektorun əhatəsini
genişləndirməkdir.
    2017-2018-ci illərdə Naxçıvan şəhərində
“Ailə təsərrüfatları məhsulları” festivalı
təşkil edilib. Bu festivallar ailə təsərrüfatı
istehsalı olan məhsulların tanıdılması və
satışı üçün çox əhəmiyyətlidir. 2018-ci ildə
keçirilən festivalda 319 ailə təsərrüfatı tərə-
findən istehsal olunan 418 növdə məhsul
qeydə alınıb.
    Xaliq Abbasov: – Təkcə 2018-ci ildə ke-
çirilən festivalda 30 min manatdan çox ailə
təsərrüfatı məhsullarının satışına köməklik
göstərilib. Topdansatış fəaliyyəti ilə məşğul
olan şirkətlər, iaşə obyektləri, digər sahibkarlıq
subyektləri, “Naxçıvan Məhsulları” Məhdud
Məsuliyyətli Cəmiyyəti və Naxçıvan Biznes
Mərkəzi tərəfindən məhsulların alışı həyata
keçirilib. Əlavə olaraq əhali tərəfindən 92 min
manatdan çox məhsul alınıb.
    Mircavid Tağızadə: – Muxtar respubli-
kanın şəhər və rayonlarında fəaliyyət göstərən
ticarət obyektlərində xüsusi olaraq ailə tə-
sərrüfatı məhsulları guşələrinin yaradılması
tapşırığı verilib. Hazırda marketlərdə bu gu-
şələr fəaliyyət göstərir və ailə təsərrüfatlarının
məhsulları satılır.
    Allahverdi Allahverdiyev: – İstehsal
olunmuş məhsulların qablaşdırılması, dizay-

nına xüsusi diqqət yetirilməsi həmin məh-
sulların satışında böyük əhəmiyyət daşıyır
və bunu “Ailə təsərrüfatları məhsulları” fes-
tivalı bir daha təsdiq etdi. Odur ki, bu xid-
mətlərin göstərilməsi təsərrüfatlar, həm də
alıcılar tərəfindən yüksək dəyərləndirildi.
Qablaşdırılmış məhsulun üzərində istehlak-
çının ünvanının qeyd olunması istehsalçı-
 istehlakçı əlaqələrinin daimi olmasına imkan

verib və mən bunu öz təsərrüfatımın timsalında
görürəm.
    Mircavid Tağızadə: – O da xüsusi qeyd
olunmalıdır ki, bu gün Naxçıvan şəhəri ilə
yanaşı, Bakı və Gəncə şəhərlərində Naxçıvan
məhsullarının satıldığı mağazalar fəaliyyət
göstərir. Həmin mağazalar tərəfindən ailə
təsərrüfatı məhsullarının satışı həyata
 keçirilməkdədir.
    “İstehlak Mallarının Ekspertiza Mərkəzi”
Məhdud Məsuliyyətli Cəmiyyəti tərəfindən
keyfiyyət və təhlükəsizlik göstəricilərinin
təyini məqsədilə ailə təsərrüfatları məhsul-
larının 2017-ci ildə 505 halda, 2018-ci ildə
687 halda, 2019-cu ilin 6 ayı ərzində 265
halda orta nümunələr seçilərək ekspertizası
və laboratoriya təhlilləri aparılıb. Təsərrüfatlar
sınaq protokolları ilə təmin edilib. Mərkəz
tərəfindən aparılan analizlər üçün ailə təsər-
rüfatlarından heç bir rüsum alınmır. 
    Təsərrüfatlarda məhsulların keyfiyyətinin
yüksəldilməsi ilə bağlı maarifləndirici istiqa-
mətdə işlər aparılır və müvafiq metodik kö-
məklik göstərilir. Cari ilin ötən dövrü ərzində
muxtar respublikanın şəhər və rayonlarında
124 ailə təsərrüfatının iştirakı ilə görüş keçirilib,
onların fəaliyyətinin genişləndirilməsi, yeni
növdə və çeşiddə məhsul istehsalının artırılması
istiqamətində söhbət aparılıb. Həmçinin
 Sahibkarlığın İnkişafı Fondunun vəsaitlərindən
istifadə qaydaları, prioritet layihələr haqqında
onlara geniş məlumatlar verilib. Müraciət
etmiş ailə təsərrüfatlarında monitorinqlər apa-
rılıb, 91 ailə təsərrüfatı 1462 manat dəyərində
6 min ədəddən çox müxtəlifölçülü taralarla
təmin edilib.  
    2019-cu ilin 6 ayı ərzində müxtəlif çeşiddə
meyvə araqlarının və meyvə qurusunun qab-
laşdırılması, ətlik istiqamətində heyvandarlıq,
arıçılıq təsərrüfatlarının yaradılması və limon
istixanası, meyvə-tərəvəz məhsullarının, ya-
banı bitkilərin tədarükü və qablaşdırılması
üzrə fondun vəsaiti hesabına müvəkkil kredit
təşkilatları tərəfindən 15 ailə təsərrüfatına,
ümumilikdə, 156 min 800 manat həcmində
dövlət maliyyə dəstəyi göstərilib. 
    Muxtar Məmmədov: – Cari ilin may
ayında Ordubad rayonunda fəaliyyət gös-
tərən ailə təsərrüfatlarının iş təcrübələrinin
muxtar respublikada geniş tətbiq edilməsi
ilə əlaqədar rayon mərkəzində muxtar res-
publikanın rayon və kəndlərindən 167 qa-
baqcıl ailə təsərrüfatının iştirakı ilə tədbir
keçirilib. Tədbirdə daxili bazarın yerli key-

fiyyətli ərzaq məhsulları ilə təmin edilmə-
sində xüsusi payı olan təsərrüfatların inkişafı
məqsədilə dövlət tərəfindən kompleks təd-
birlərin həyata keçirildiyi, ailə təsərrüfat-
larının yaradılması, ailə biznesinin geniş-
lənməsi, onların kiçik və orta sahibkarlıq
subyektlərinə çevrilməsi istiqamətində hə-
yata keçirilmiş tədbirlər haqqında məlumat
verilib...
    Mircavid Tağızadə: – Yeri gəlmişkən,
bu il aprelin 26-da muxtar respublikanın
bütün rayonlarını əhatə etməklə  araq istehsal
edən ailə təsərrüfatları “Şərur-3” Məhdud

Məsuliyyətli Cəmiyyətində texnoloji
prosesin müxtəlif mərhələləri və mini
aktiv kömür filtri qurğusu ilə tanış
edilib, keyfiyyətli məhsul istehsalı
ilə bağlı maarifləndirmə xarakterli
tədbir təşkil olunub. 

“Fərdi aqrar təsərrüfatların iqlim
dəyişikliyinə adaptasiyası” mövzu-
sunda muxtar respublikanın müxtəlif
bölgələrində heyvandarlıq və bitkiçilik
sahəsində fəaliyyət göstərən 60-a ya-
xın ailə təsərrüfatı və sahibkarlıq
subyektlərinin iqlim dəyişikliyi şə-

raitində su, torpaq və  bitki idarəçiliyi, kənd
təsərrüfatında mövcud innovasiyalar,  iqlim
dəyişikliyinə məruz qalan təsərrüfatlara qa-
nunvericilikdə nəzərdə tutulan güzəştlər haq-
qında təlimin keçirilməsi təmin olunub.  
    Xaliq Abbasov: – Artıq bildiyimiz kimi,
bütün bu və digər əhəmiyyətli cəhətlərinə
görə 2019-cu il muxtar respublikamızda
“Ailə təsərrüfatları ili” elan olunub və Nax-
çıvan Muxtar Respublikası Ali Məclisi
Sədrinin “Naxçıvan Muxtar Respublikasında
ailə təsərrüfatlarının inkişafı ilə bağlı” 2019-cu
il 18 yanvar tarixli Sərəncamı ilə təsdiq
olunmuş Tədbirlər Planına əsasən işlər davam
etdirilir. Şübhəsiz, bu, ailə təsərrüfatlarının
inkişafına öncəki illərdə də göstərilən diqqət
və qayğının davamı kimi  hər kəsdən fəallıq
göstərməyi, üzərinə düşən vəzifəni yerinə
yetirməyi tələb edir. 
    Muxtar Məmmədov: – Qarşıdakı dövrdə
hansı tədbirlərin reallaşacağı gözlənilir?
    Mircavid Tağızadə: – Cari ildə təsərrü-
fatların sahələr üzrə ixtisaslaşması və yeni
ailə təsərrüfatlarının yaradılması, dövlət
maliyyə dəstəyinin göstərilməsi, nümunəvi
təsərrüfatların nailiyyətlərinin təbliğ olun-
ması, meyvə və tərəvəzlərin qurudularaq
paketlənməsi işinin təşkili, muxtar respublika
ərazisində yetişən yabanı meyvə və gilə-
meyvələrdən mürəbbə və şirələrin hazır-
lanması, orta dağlıq ərazilərdə yer fıstığı
bitkisinin əkilməsinin əhəmiyyəti və iqtisadi
səmərəsi barədə maarifləndirici tədbirlərin
keçirilməsi məsələləri diqqət mərkəzində
olacaq. Həmçinin ailə təsərrüfatlarında qızıl -
gül mürəbbəsi və gülab istehsalının artırıl-
masına nail olmaq üçün qızılgül bitkisinin
əkin sahəsinin, Naxçıvan qovurması isteh-
salının genişləndirilməsi, yabanı tərəvəz və
dərman bitkilərinin toplanması, emalı, qu-
rudulması, paketlənməsi, südçülüklə məşğul
olan ailə təsərrüfatlarında xama, qaymaq,
şor, qurut, motal pendir və digər ənənəvi
süd məhsullarının istehsalının təbliğ olunması
istiqamətində işlər həyata keçirilib və bu
istiqamətdə tədbirlərin davam etdirilməsi
qarşımızda duran vəzifələrdəndir. Payız ay-
larında növbəti “Ailə təsərrüfatları məhsul-
ları” festivalının təşkili də planlaşdırılır.
    Muxtar Məmmədov: – Dəvətimizi qəbul
edib redaksiyaya gəldiyiniz üçün minnətdar-
lığımızı bildirir və gələcəkdə də belə görüş-
lərdə fəallıq göstərməyinizi arzulayırıq.

- Muxtar MƏMMƏDOV

     Naxçıvan  Muxtar  Respublikası  Ali  Məclisi
Sədrinin “Naxçıvan Muxtar Respublikasında
torpaq münasibətlərinin tənzimlənməsi  sahə-
sində  əlavə  tədbirlər haqqında” 2016-cı il
2 aprel tarixli Fərmanı ilə qarşıya qoyulmuş
vəzifələrin icrası ilə əlaqədar Daşınmaz Əmlak
və Torpaq Məsələləri üzrə Dövlət Komitəsinin
tabeliyində olan Dövlət Yerquruluşu, Geodeziya
və Xəritəçəkmə Layihə İnstitutunun mütəxəs-
sisləri tərəfindən Kəngərli rayonunda planaalma
işləri başa çatdırılıb.
     Planaalma işləri nəticəsində rayonun bütün
yaşayış məntəqələrində torpaq sahələrinin kon-
turları çöl geodeziya-ölçmə işləri aparılmaqla
dəqiqləşdirilib. Plana alınmış 8 minə yaxın
daşınmaz əmlak obyektinin elektron kadastr
məlumatları komitənin informasiya bazasına
daxil edilib, yaşayış məntəqələrinin yeni yer-

quruluşu xəritələri hazırlanıb. Mülkiyyət nö-
vündən və təyinatından asılı olmayaraq, bütün
torpaq sahələrinə dair göstəricilər baza məlu-
matları ilə müqayisə edilərək uyğunsuzluqların
aradan qaldırılmasına başlanılıb.
    Qeyd edək ki, 2016-cı ildən başlanılan
planaalma işləri Naxçıvan şəhərində, Şərur,
Babək, Ordubad və Culfa rayonlarında da
tam yekunlaşdırılıb. Ordubad və Culfa ra-
yonları üzrə məlumatlar yeni xəritələrin üzə-
rinə köçürülərək Torpaqların elektron kadastr
uçotu informasiya sisteminə daxil edilib.
Yaxın günlərdə isə Şahbuz və Sədərək ra-
yonlarında planaalma işlərinə başlanılması
nəzərdə tutulur.

Naxçıvan Muxtar Respublikası
Daşınmaz Əmlak və Torpaq Məsələləri 

üzrə Dövlət Komitəsinin mətbuat xidməti

Daha bir rayonda torpaqların elektron uçotunun 
aparılması ilə bağlı işlər başa çatdırılıb

    2019-cu ilin muxtar respublikamızda “Ailə təsərrüfatları ili” elan olunması aqrar
sahənin inkişafına, özünüməşğulluğun təmin edilməsinə, daxili bazarda yerli məhsulun
xüsusi çəkisinin artırılmasına hesablanan bir addım kimi kənd təsərrüfatı sahəsində ça-
lışanlar, həmçinin diyarımızın sakinləri tərəfindən onlara göstərilən dövlət qayğısının
yeni ifadəsi kimi dəyərləndirilib. Cari ilin ötən dövrü ərzində yeni ailə təsərrüfatlarının
yaradılması davam etdirilib, belə təsərrüfatların üzləşdikləri problemlərin həlli diqqət
mərkəzində saxlanılıb, onlar güzəştli kreditlərlə, texnikalarla təchiz olunublar. Ailə tə-
sərrüfatlarının istehsal etdikləri məhsulların satışına da ciddi önəm verilib. Bu günlərdə
redaksiyamızda təşkil olunan dəyirmi masada da bu məsələlər barədə söhbət açıldı.

Özünüməşğulluğun, məhsul bolluğunun və iqtisadi 
yüksəlişin nümunəvi modeli – ailə təsərrüfatları 

    Bu gün Naxçıvanda xalq ara-
sında “Ağrımayan başına duz bağ-
lama” deyimi də  onun tibbi məq-
sədlərlə istifadə edildiyinə işarədir.
Deyimdən belə nəticə çıxarmaq
olar ki, duz ağrıyan başa “bağlan-
dığı” zaman ağrıları götürür. İkincisi,
deyimin bir anlamı da odur ki, başa
duz bağlamaq insana həm də ağırlıq
gətirir və ona görə də sonu yaxşı
olmayan, çətin bir işdən yapışma-
maq tövsiyə ediləndə “Ağrımayan
başına duz bağlama” deyimindən
istifadə olunur. Tədqiqatların nəticəsi
isə əminliklə deməyə əsas verir ki,
duz bütün toplumlarda müqəddəs
nemət hesab edilir. Türk xalqlarında
isə duz çörəkdən sonra üzərinə ən
çox and içilən nemətlərdən biridir.
    Onu da deyək ki, Afrikada bu
gün də “O, yeməyinə duz vurur”
sözləri haqqında danışılan şəxsin

varlı olduğu mənasına gəlir. Vaxtilə
Efiopiyada “duz pullar” çox önəmli
olub.  Çində də “duz pullar”dan is-
tifadə edilməsindən söz açan Marko
Polo qeyd edib ki, bu ölkədə duzlu
suyu böyük tiyanlarda qatılaşana
qədər qaynadır, sonra kiçik paylara
ayırıb üstünə imperatorun möhürünü
vururdular. Duz pulların metal pul-
lara oxşaması üçün onları kürədə
bişirərdilər. Qədim Romada əsgər-
lərə pul əvəzinə verilən duz “sol”
adlanırdı. “Sol” latın dilində “Gü-
nəş” deməkdir. İtaliyada xırda pul
“soldi”, Fransada “solid” adlanırdı.
Fransız sözü “saler”  “əməkhaqqı”
mənasını verirdi. Buna görə də duza
tarixən ehtiyac duyulmuşdur. Dün-
yanın ölməz yazılı abidələrindən
hesab olunan “İliada” və “Odisseya”
əsərlərinin müəllifi Homer duzu
müqəddəs substansiya, yəni bütün
cisimlərin və hadisələrin ilk əsasını
təşkil edən maddə adlandırıb. Qədim
yunan fılosofu Platon deyib: “Duz
allahların xüsusi qiymətləndirdiyi
maddədir”.

Naxçıvanda duz və ya 
Duzdağı

Duzdağ Naxçıvan şəhərinin
12 kilometrliyində, tarixi

Böyük İpək Yolu üzərində, Böyük-
düz kəndi yaxınlığında yerləşir.  Bu
ərazinin Cənubi Qafqazın əsas stra-
teji marşrutları üzərində olduğunu
nəzərə alaraq demək olar ki, onun

zəngin duz layları qədim dövrdən
diqqəti cəlb edib. Mənbələrdə Nax-
çıvan Duzdağının Nuh Peyğəmbər
tərəfindən aşkar edilməsi haqqında
rəvayətlər vardır. Belə ki, əfsanəvi
gəmisi ilə bəşəriyyəti Dünya tufa-
nından xilas etmiş Nuh Peyğəmbər
Naxçıvan Duzdağını da kəşf edib.
Hətta deyilənlərə görə, Nuh Pey-
ğəmbər Naxçıvandakı duz mağa-
ralarında ilk çalışanlardan biri olub.
    Duz mədənləri həm Naxçıvanın
Daş dövrünü, həm də bu şəhərin
yaşını müəyyən etmək üçün çox
əhəmiyyətlidir. Burada aşkar olunan
balta və çəkiclər duzçıxarma aləti
kimi bu ərazidə insanlığın ilk məs-
kunlaşma dövrlərini göstərir, hələ
dəmirdən istifadənin məlum olma-
dığı Daş dövrü haqqında təsəvvür
yaradır. Eyni zamanda bunlar eradan
əvvəl işlədilən duz mədənlərinin

qədimliyindən xəbər verir. Duzdağda
aparılan araşdırmalar sübut edir ki,
Eneolit dövründən, yəni eramızdan
əvvəl V minillikdən başlayaraq
Naxçıvanda mədənçilik mövcud
olub.
    Daş çəkiclərin bir qismi 1870-ci
ildə abidələrlə maraqlanan Naxçıvan
şəhər məktəbinin müfəttişi K.A.Ni-
kitin tərəfindən toplanıb. O da bu
alətlərdən duz çıxarılması üçün is-
tifadə edildiyini qeyd edib. 1879-cu
ildə Polyakov da arxeoloji kəşfiyyat
işləri zamanı duz mədənlərinin ya-
xınlığından xeyli daş çəkic tapıb.
Tədqiqatçının fikrincə, onlar daha
qədim dövrdə duz çıxarmaq üçün
istifadə olunub. 1895-ci ildə Qafqazın
arxeologiyası və etnoqrafiyası ilə
məşğul olan P.N.Nadejdin də ta-
pıntılarla tanış olduqdan sonra on-
ların fikirlərini təsdiqləyib.  
    AMEA-nın müxbir üzvü Vəli
Baxşəliyev yazır ki, Duzdağda aşkar
olunan arxeoloji materiallar çoxsaylı
və müxtəlif formalı olması ilə fərq-
lənir. Naxçıvan Duzdağında təsadüfi
olaraq mis və dəmir qalıqları da ta-
pılıb. Tədqiqatlar nəticəsində Duz-
dağ mədəninin Erkən Tunc dövründə
geniş istifadə olunduğu müəyyən
edilib, duzun sosial və ictimai mü-
nasibətlər faktoruna çevrilərək sə-
nətkarlığın və ticarətin, bununla
birlikdə isə Naxçıvan şəhər mədə-
niyyətinin yaranmasına güclü təsir
göstərdiyi aşkarlanıb.

Duz məişətdə

Qədim dövrlərdə məişətdə
işlədilən narın duz bir neçə

üsulla hazırlanırdı. Duzdağdakı ən
təmiz, gili az olan duz salları ayrıca
yığılardı. Həmin sallar həyətə gəti-
rildikdən sonra yuyulub qurudular,
müəyyən daş və çəkiclə əzilərək
xınc formasına salınardı. Əzilmiş,
xırdalanmış duzlar müxtəlifölçülü
dibək daşlarında döyülüb narın duz
halına salınardı. 
    Xalq arasında qədim dövrdən
Duzla bağlı deyimlər, alqışlar, qar-
ğışlar da meydana gəlib. Naxçıvanda
xalq arasında “Səni görüm ömrün
Duzdağına dönsün” alqışı, duası
olub. Çünki Duzdağ heç vaxt bitmək,
tükənmək bilmir. Ona görə də insan
ömrünü ona bənzədirlər. Duz həm
də xalqın inanc yeri olub. El arasında
“Duz haqqı” ifadəsi işlədilib, duza

əl basılıb. Ağbirçəklərimiz “Duz
yerə töküləndə evdə söz-söhbət olar,
araya inciklik düşər”, – deyib duzun
üstünə şəkər qoyublar. Uşaq narahat
olanda, çox ağlayanda onun başına
duz fırladıb ocağa atarlar.
     Xalqımız arasında “Qız yükü, duz
yükü” kimi deyim də mövcud olub.
Bu deyimin anlamı odur ki, qızı tər-
biyə edib, böyüdüb, başa çatdırmaq
duz yükü qədər ağır bir işdir.
    Naxçıvanda duzla bağlı bir çox
bayatılara da rast gəlirik:

Naxçıvanın duz dağı,
Duz ləpəsi, duz dağı.
Çəkdi yar sinəm üstə,

Dağ üstündən yüz dağı.

    Qeyd edək ki, diyarımızdakı daş-
duz yataqlarından çıxarılan duz
soda istehsalı ilə yanaşı, müxtəlif
sənaye sahələri üçün əvəzolunmaz
xammal idi. Hələ qədim zamanlar-
dan sənətkarlığın bəzi sahələrində
də duzdan istifadə edilib.  
    Araşdırmalardan məlum olur ki,
duz ilk dəfə mətbəxə türklər tərə-
findən daxil edilib. Rəvayətə görə,
Adəmin oğullarından olan Türk
xanın oğlu Tütək xan çöldə kabab
yeyərkən əlindəki ət tikəsi yerə
düşüb. Qaldırıb tikəni yedikdə da-
dının dəyişdiyini hiss edib. Sonra
aydın olub ki, bu, duzdur və o za-
mandan etibarən duzdan mətbəxdə
istifadə edilir.  

Duz ticarəti

Duz ehtiyatları qədim dövr-
dən başlayaraq xarici-iqti-

sadi əlaqələrin yaranmasına və in-
kişafına təkan verib. Duzdağda apa-
rılan araşdırmalar sübut edir ki,
eramızdan əvvəl IV minillikdə bu
proses daha geniş miqyas alıb, mü-
badilə məqsədilə tələbatdan artıq
duz tədarük olunub. Bu isə, öz növ-
bəsində, şəhərlər arasında əlaqələrə
və ticarətin inkişafına, eləcə də in-
sanların Duzdağ ətrafında məskun-
laşmasına gətirib çıxarıb. 

Araşdırmalardan məlum olur ki,
primitiv üsulla çıxarılan duz məişətdə
istifadə olunmaqla yanaşı, mübadilə
vasitəsi kimi Böyük İpək Yolu ilə
Şərq və Qərb ölkələrinə aparılıb.
Naxçıvan duz mədənlərində istehsal
edilən məhsulların region dövlətlərin
istehlakçılarına göndərilməsi ənənə
halını alıb. Müəyyən edilib ki, Yaxın
Şərq ölkələri ilə iqtisadi-mədəni əla-
qələrin formalaşmasında Naxçıvanın
xammal ehtiyatları, o cümlədən duz
əsas yer tutub.

Tədqiqatlardan o da məlum olur
ki, Anadoluda duzdan ilk dəfə isti-
fadə edənlər hititlər olub. Hətta
müəlliflər hititlərin duz ticarətindən
yaxşı gəlir əldə etdiklərini, onların
duzla müalicə üsulları haqqında
məlumat verib.

    Duz yaddaşı-Duz Muzeyi

Naxçıvan şəhərinin salınması
və şəhər ənənələrinin for-

malaşmasını özündə əks etdirən Duz
Muzeyinin ötən il istifadəyə veril-
məsi muxtar respublikamızın dün-
yada təbliği üçün böyük əhəmiyyət
kəsb edir. Çünki Naxçıvanda şəhər
mədəniyyətinin formalaşmasını la-
büd edən duz istehsalı, eyni zamanda
bəşəri əhəmiyyət daşıyır.   Bu muzeyi
qeyri-adi edən isə təbiətin bizə bəxş
etdiyi sadə bir nemətin minilliklər-
boyu qədim bir mədəniyyətin daşı-
yıcısı rolunda çıxış etməsidir. 
    Bir sıra turizm mütəxəssislərinin
ümumiləşmiş fikirləri də maraqlıdır.
Həmin mütəxəssislər deyirlər ki,
Naxçıvanda qədimliyi ilə seçilən
ünvanlar çoxdur. Ancaq kütləvi ma-
raq baxımından üç obyekt daha çox
diqqətçəkicidir: Əshabi-Kəhf ma -
ğarası, Duzdağ, Nuh Peyğəmbərin
türbəsi. Bu obyektlər ona görə əc-
nəbi turistlərin marağındadır ki, on-
lar mahiyyət etibarilə bölgə sər-
hədlərini aşaraq qlobal əhəmiyyət
kəsb edir. Muxtar respublikamıza
gələn turistlərin bu ünvanlara daha
çox yönəlməsi də qədim diyarımıza
zəngin tarixinə hədsiz marağın nə-
ticəsidir. Bütün bunlar Naxçıvanın
qədim Nuh diyarı kimi təbliğində
əhəmiyyətli rol oynayır.  

Asəf ORUCOV  
tarix üzrə fəlsəfə doktoru, dosent

    Azərbaycan Respublikası və
onun Naxçıvan Muxtar Respub-
likası ilə İran İslam Respublikası
arasında bütün sahələrdə mövcud
olan qarşılıqlı faydalı əməkdaşlıq
əlaqələri gömrük münasibətlərinin
də inkişafına şərait yaradıb. Əldə
olunan razılığa əsasən Bakı-Nax-
çıvan-Bakı marşrut xətti üzrə hə-
rəkət edən sərnişin avtobuslarına
tətbiq olunan gömrük nəzarəti
sadələşdirilib. Belə ki, sərhəd-
keçmə prosesi zamanı tətbiq edi-
lən gömrük nəzarəti yoxlamala-
rının azaldılması ilə sərnişinlərin
mənzilbaşına daha tez çatması
təmin olunub. 
    Buna qədər isə Bakı-Naxçıvan-
Bakı avtobus marşrutundan istifadə
edənlər müəyyən çətinliklərlə üz-
ləşirdilər. Sərhədi keçən avtobuslar
hər iki ölkənin gömrük postlarında,
ümumilikdə, 4 dəfə gömrük nə-
zarətindən keçirilir, əl yükləri də-
fələrlə yoxlanılırdı. Sərnişinlər
gömrükləri keçərkən yüklərini öz-
lərilə bərabər daşımalı olurdular.
Bu da vaxt itkisi ilə yanaşı, sərni-
şinlər üçün yorucu və narahat və-
ziyyət yaradırdı. 
    İndi Azərbaycan tərəfdə gömrük
nəzarətindən keçirilən avtobuslar
sərnişinlərə aid yüklərə birka vu-
rulduqdan və yük yerləri gömrük
təminatları ilə eyniləşdirildikdən
sonra İran ərazisinə daxil olur. İki
ölkənin gömrük orqanları arasında
imzalanan memoranduma əsasən,
Azərbaycan qarşı tərəfə avtobus-
ların yük yerlərində qaçaqmal faktı
təşkil edən və İran ərazisində döv-
riyyəsi qadağan edilən malların
olmadığına dair təminat verdiyi
üçün əlavə gömrük yoxlaması ke-
çirilmir. Beləliklə, İran ərazisinə
daxil olan avtobusun gömrük post-
larından sürətli keçidi təmin olunur.
Bu vaxta qədər İran İslam Res-
publikası üzərindən Naxçıvandan
Bakıya və əks-istiqamətdə hərəkət
edən sərnişin avtobusları 12 saat
yolda olurdularsa, indi bu müddət
8 saat təşkil edir.
    Sadələşdirilmiş gömrük nəzarəti
qaydaları əsasında Naxçıvandan
Bakıya hərəkət edən ilk sərnişin
avtobusu dünən səhər saatlarında
Culfa Gömrük İdarəsinin “Culfa”
gömrük postunda rentgen nəzarəti
qurğularından istifadə olunmaqla
gömrük yoxlamasından keçirilib.
Sərnişinlərə məxsus əl yükləri mü-
vafiq birkalarla təmin edildikdən
sonra avtobusun yük yerinə yığılıb
və nəqliyyat vasitəsi gömrük tə-
minatı altında yola salınıb. 
    Avtobus sürücüləri və vətəndaş -
lar yaradılan şəraitə görə dövləti-
mizə minnətdarlıq ediblər.

Naxçıvan Muxtar Respublikası
Dövlət Gömrük Komitəsinin 

mətbuat xidməti

Bakı-Naxçıvan-Bakı avtobus
marşrutundan istifadə

asanlaşdırılıb     Duz insanların həyatında qida, su qədər önəmli yerlərdən birini
tutur. Təbabətdə də duzdan geniş istifadə edilir. İnsanın həzm prosesində
mühüm rol oynadığı qeyd edilən duzun müalicəvi əhəmiyyəti dünyanın
müxtəlif ölkələrindəki xalqların təbabəti ilə bağlı materiallarda açıq-
aydın göstərilib. Məsələn, Suriyada Nesturi məzhəbinə aid tibb kitabında
duzun mədə qanaxmalarına qarşı yaxşı vasitə olduğu göstərilib, qədim
hind təbabətində duzun ağrıkəsici, mədəyuyucu, mühüm dezinfeksiyaedici
vasitə olduğu vurğulanıb. Çində isə miladdan öncə 2700-cü ildə duzdan
dərman kimi istifadə olunduğuna dair mənbələrdə çoxsaylı məlumatlar
vardır.

Duz təbabəti, “duz pullar”, təbliğat gücü və ya sonsuzadək
parlayan Günəş

    Naxçıvan Şəhər Nəqliyyat İdarəsində ic-
timai nəqliyyatda fəaliyyət göstərən sürücü-
lərin, dispetçerlərin və xətt nəzarətçilərinin
iştirakı ilə seminar-müşavirə keçirilib. 
    Seminar-müşavirəni Naxçıvan Muxtar
Respublikası Dövlət Nəqliyyat Xidmətinin
şöbə müdiri Elxan Novruzov açaraq bildirib
ki, muxtar respublika ərazisində istismarda

olan ictimai nəqliyyat vasitələrinin texniki
vəziyyətinə və təhlükəsizliyinə nəzarət daim
diqqət mərkəzində saxlanılır. Bu işin tən-
zimlənməsi baxımından muxtar respublikada
yol hərəkəti təhlükəsizliyinin texniki nor-
mativlərinə və standartlarına dair müvafiq
normativ-hüquqi baza yaradılıb. Belə ki, xid-
mət tərəfindən təsdiq edilmiş “Naxçıvan
Muxtar Respublikasında avtomobil nəqliyyatı
ilə sərnişindaşımalarını yerinə yetirən sürücü -
lərin intizam Qaydaları”nın tətbiqi sərnişinlərin
rahat və təhlükəsiz şəkildə mənzilbaşına çat-
dırılması, eləcə də sürücülərin fəaliyyətlərinin
yüksək səviyyədə qurulması baxımından mü-

hüm əhəmiyyət kəsb edir.
    Xidmətin sektor müdiri Zaur Əliyev çı-
xışında bildirib ki, muxtar respublika ərazi-
sində sərnişindaşıma sahəsində fəaliyyət gös-
tərən sürücülər mövcud olan lisenziya şərt-
lərini də yerinə yetirməlidirlər. O vurğulayıb
ki, sürücülər arasında “Lisenziya şərtləri və
onlara əməl olunması” mövzusunda mütəmadi
olaraq maarifləndirici söhbətlərin aparılmasına
baxmayaraq, lisenziya qaydalarının və şərt-
lərinin pozulması hallarına hələ də rast gəlinir.
Bu halların aradan qaldırılması üçün lisenziya
şərtlərinə əməl etməyən sürücülər haqqında
qanunvericiliyə uyğun müvafiq tədbirlərin

görüləcəyi bir daha diqqətə çatdırılıb. 
    Naxçıvan Şəhər Nəqliyyat İdarəsinin müdiri
İlkin Məmmədov çıxışında sürücülərin ictimai
nəqliyyatda daxili nizam-intizam qaydalarına
əməl etmələrinin əhəmiyyətini vurğulayıb.
Bildirilib ki, hər bir sürücü ictimai nəqliyyatda
sürücü-sərnişin münasibətlərinin düzgün qu-
rulması istiqamətində, eləcə də yol hərəkəti
qaydalarına ciddi əməl etməklə sərnişinlərin
rahat və təhlükəsiz şəraitdə mənzilbaşına çat-
dırılması işində üzərinə düşən məsuliyyəti
dərk etməli, fəaliyyətini günün tələbləri sə-
viyyəsində qurmağı bacarmalıdır.
    Sonda sürücüləri maraqlandıran suallar
cavablandırılıb.   

- Səbuhi HƏSƏNOV

Seminar-müşavirə keçirilib

RAUF ƏLİYEV

    Ölkə birinciliklərinin və digər yarış-
ların keçirilməsi, idmançılarımızın bey-
nəlxalq tədbirlərdə iştirakının təmin
edilməsi, yüksək nəticələri olan idman-
çıların mükafatlandırılması uşaq və ye-
niyetmələrin daha geniş miqyasda id-
mana cəlb olunmasına zəmin yaradıb.
Qısa vaxt kəsiyində həyata keçirilən
mühüm tədbirlərin nəticəsi kimi idman-
çılarımız mütəmadi olaraq ölkədaxili
və beynəlxalq turnirlərdə uğurlar əldə
ediblər. 
    İdmanın inkişafı və Naxçıvanda bə-
dən tərbiyəsinin həyat tərzinə çevrilməsi
həm də idman federasiyalarının öz iş-
lərini necə qurmalarından asılıdır. Bəs
federasiyalar yaradılan imkanlardan
necə istifadə edirlər? Yaxud idman fe-
derasiyaları Naxçıvan idmanına kimləri
qazandırıblar?

    2002-ci ildən fəaliyyət göstərən fe-
derasiyalar bu yöndə gördükləri müsbət
işlərlə seçilirlər. Belə ki, həmin federa-
siyalar 17 il ərzində muxtar respublikaya
dünya və Avropa çempionları, beynəlxalq
turnirlərin qalibləri olan idmançılar ye-
tişdiriblər. Boks Federasiyasının yetir-
mələri bu günə kimi dəfələrlə ölkə bi-
rinciliklərinin qalibi, beynəlxalq turnir-
lərin əsas favoritləri olublar. Təsadüfi
deyil ki, muxtar respublikaya hər il ən
çox medal qazandıranlar sırasında boks-
çularımız öndə gedirlər. İndi dünyanın
boks reytinqində naxçıvanlı dəri əlcək
sahiblərinin adlarının olması muxtar
respublikada bu növün xeyli inkişaf et-
diyindən xəbər verir. Elə Karate-do Fe-
derasiyasının yetirmələrinin qazandıqları
uğurlar da az deyil. Bu müddət ərzində
federasiyanın idmançıları qara kəmər
almaqla yanaşı, dünya kubokunu da
Naxçıvana gətirməyə müvəffəq olublar.
Azərbaycan birinciliklərinin daim qa-
libləri olan federasiyanın idmançıları
çıxış etdikləri dünya və qitə birincilik-
lərində xeyli uğura imza atıblar. Fede-
rasiyanın qız idmançılarının beynəlxalq
turnirlərdən qələbə ilə ayrılması, eyni
zamanda “Naxçıvan” komandasının cari
ildə “Heydər Əliyev kuboku” uğrunda
beynəlxalq turnirin qalibi olması isə fe-
derasiyanın işini mükəmməl qurduğun-
dan xəbər verir. Həmçinin cari ildə Ru-
mıniyanın Buxarest şəhərində Dünya
Şotakan Federasiyasının karate üzrə ke-
çirdiyi X dünya çempionatında federa-
siyanın idmançısı Rafiq Hüseynli mun-
dialın qalibi olub. Karateçilərimiz, həm-
çinin Gürcüstan Respublikasında keçi-
rilən beynəlxalq turnirdə də böyük uğura
imza atıblar.
    Nəzdində sərbəst, yunan-Roma güləşi,
sambo və cüdo bölmələri olan Güləş
Federasiyası 17 il ərzində böyük nai-
liyyətlər qazanmaqla yanaşı, həm də
Azərbaycan millisinə istedadlı güləşçilər
bəxş edib. Elə bu məqamda Hacı Əliyevin
adını çəkmək kifayətdir. İdman tarixində
qazanmadığı uğur qalmayan idmançımız

hazırda öz çəki dərəcəsində dünya güləş
tarixində ilk pillədədir. Azərbaycan bi-
rinciliklərinin qalibləri olan federasiyanın
digər idmançıları da mütəmadi olaraq
çıxış etdikləri beynəlxalq turnirlərdə
Vətənə medallarla qayıdıblar. Son olaraq
Azərbaycan birinciliyində və beynəlxalq
turnirdəki uğurlar buna nümunədir. Fe-
derasiyanın nəzdində olan digər böl-
mələrin qələbələrini də qeyd etmək ye-
rinə düşər. Cüdoçularımız geridə qoy-
duğumuz illərdə çıxış etdikləri bütün
turnirlərdə mükafat qazanıblar ki, bu
da Azərbaycan millisinə yeni nami-
zədlər bəxş etmək deməkdir. Eyni za-
manda may ayında keçirilən ümummilli
liderimiz Heydər Əliyevin anadan ol-
masının 96-cı ildönümünə həsr olunmuş
cüdo üzrə 2002-2004-cü illər təvəllüdlü
yeniyetmələr arasında “Heydər Əliyev

kuboku” beynəlxalq komanda tur-
nirində komandamız əsas mükafatı
başı üzərinə qaldırmağa müvəffəq
olub.

Sevindirici haldır ki, Naxçıvanda
idmanın inkişafına olan qayğı tək
olimpiya idman növlərini deyil,
qeyri-olimpiya idman növlərini də
əhatə edir. Bu baxımdan Kik -
boksinq Federasiyasını da qeyd et-

mək lazımdır. Federasiyanın nəzdində
olan 14 qrupun idmançıları geridə
qoyduğumuz dövrdə ölkə və beynəl-
xalq turnirlərdə uğurlara imza atıblar.
Son olaraq Naxçıvan şəhərindəki
 İlham Əliyev adına Olimpiya İdman
Kompleksində keçirilən yeniyetmələr
və kadetlər arasında kikboksinq üzrə
“Heydər Əliyev kuboku” uğrunda
Naxçıvan Muxtar Respublika açıq tur-
nirində idmançıların uğurlu çıxışı fe-
derasiyanın işinin düzgün qurulduğundan
xəbər verir.
    Zəka sahiblərimiz də muxtar res-
publikada nə qədər istedadlı yeniyetmə
və gəncin olduğunu, onların idmana
cəlbi yönündə aparılan işlərin düzgün
qurulduğunu qazandıqları titullarla sü-
buta yetiriblər. Şahmat Federasiyası
struktur dəyişikliyindən sonra muxtar
respublikada istedadlı zəka sahiblərini
bir araya toplamağı bacarıb. Bunun nə-
ticəsidir ki, diyarımıza FİDE ustası,
beynəlxalq usta və beynəlxalq qross-
meyster bəxş edən federasiyanın bir
çox yetirməsinin beynəlxalq əmsalı
1900-dən çoxdur. Naxçıvan Şahmat
Mərkəzində keçirilən şahmat üzrə “Nax-
çıvan – 2019” Beynəlxalq Şahmat Fes-
tivalında federasiyanın şahmatçılarının
iştirakı təmin edilib və bir çox təmsil-
çimiz mükafatçılar sırasına düşməyi ba-
carıb. Eyni zamanda şahmatçılarımız
qitə birinciliyində də mükafatçılar sıra-
sına düşməyi bacarıblar. Son olaraq
FİDE ustamız Sadiq Məmmədovun Ru-
mıniyanın Mamaia şəhərində keçirilən
məktəblilərin Avropa çempionatındakı
qələbəsi bunun bariz nümunəsidir. 
    Qeyd edək ki, federasiya sədrinin

iştirakı ilə rayonların şahmat məktəb-
lərində hər ay görüşlər keçirilməsi bir
ənənə şəklini alıb. Bu isə şahmatın küt-
ləviliyinə nail olunmasına stimul verir. 
     Cari ildə futbol üzrə keçirilən Azər-
baycan Region Liqasında çıxış edən
“Araz-Naxçıvan” 50-dən çox komanda
arasında üçüncü olmağı bacarıb. Həmçinin
“qırmızı-ağlar” ənənəvi olaraq təşkil
edilən  “Heydər Əliyev kuboku” turnirində

eyni nəticəni təkrarlayıblar. May ayında
daha bir əlamətdar hadisə isə Naxçıvan
Muxtar Respublika Stadionunun Azər-
baycan kubokunun final görüşünə ev sa-
hibliyi etməsi olub. Eyni zamanda fede-
rasiyada struktur dəyişikliyindən sonra
uşaq futbolunda dönüş yaradılıb, yeni
idarə heyəti formalaşdırılıb.
    Son illərdə uğurlarını artıran federa-
siyalardan biri də Yüngül Atletika Fe-
derasiyasıdır. Ardıcıl olaraq ölkə birin-
ciliklərində mükafatçılar sırasına düşən
idmançılar bu dəfə Bakı şəhərində ke-
çirilən “Küləyə qalib gəl” devizi altında
“Bakı marafonu – 2019” yarışında yük-
sək nəticə qazanıblar. 
    Bununla yanaşı, muxtar respublikada
qadınların idmana cəlbi yönündə də
mühüm işlər görülür. Artıq 4 ildən
çoxdur ki, Gənclər və İdman Nazirliyinin
nəzdində bədii gimnastika bölməsi fəa-
liyyət göstərir (Naxçıvan şəhəri və Şərur
rayonunda). Adətən, elit idman növü
kimi ad qazanan bədii gimnastika ilə
indi muxtar respublikada 100-dən çox
uşaq məşğul olur. 
    Nazirliyin nəzdində olan digər böl-
mənin – ağır atletika bölməsinin ye-
tirməsi Tərmenxan Babayev isə qa-
zandığı uğurlarla kifayətlənmək fikrində

deyil. Bu dəfə idmançımız gənclər
arasında keçirilən ölkə birinciliyində
fəxri kürsünün ən yüksək zirvəsinə
qalxıb.

Son aylara nəzər yetirdikdə Atıcı -
lıq Federasiyasında da struktur də-
yişikliyindən sonra xeyli irəliləyişin
olduğunu görmək mümkündür. Düz-
dür, federasiyanın idmançıları ölkə-

daxili və beynəlxalq turnirlərdə uğur
qazanmasalar da, muxtar respublikada
bu növün kütləviliyinə nail olublar. Pa-
ralimpiya, Hava və Ekstremal İdman
Növləri, Voleybol və Basketbol federa-
siyalarının isə cari ildə elə də böyük
uğurları olmayıb. Bu federasiyalar yalnız
yerli turnirlərlə kifayətləniblər.
    Federasiyaların may ayı ərzində qa-
zandıqları uğurlara nəzər yetirdikdə isə
Güləş, Şahmat, Karate-do, Futbol, Yün-
gül Atletika federasiyalarının və Ağır
atletika bölməsinin adına rast gəlmək
mümkündür. Bu qurumlar geridə qoy-
duğumuz ay ərzində ölkə birinciliklə-
rində 55, beynəlxalq turnirlərdə, dünya
və Avropa çempionatlarında 59 müxtəlif
əyarlı medal qazanıblar.
    Təbii ki, idmançılarımızın yarışlarda
uğurlu çıxışları üçün, ilk növbədə,
onların məşq şəraitinin yüksək səviyyədə
olması vacibdir. Bu baxımdan muxtar
respublika idmançıları heç nədən narazı
qala bilməzlər. Üstəgəl, diyarımızda id-
man siyasətinin düzgün qurulması da
başlıca şərt kimi diqqəti çəkir. İdman
sahəsində qazanılan nailiyyətlər isə Nax-
çıvanın ümumi inkişaf səviyyəsinin, iq-
tisadi potensialının yüksək olduğunu
bir daha nümayiş etdirir. 

- Ceyhun MƏMMƏDOV

    Muxtar respublikamızda idman infrastrukturunun yenidən qurulması, onun
maddi-texniki bazasının gücləndirilməsi istiqamətində mühüm tədbirlər həyata
keçirilir, bədən tərbiyəsi və idmanın kütləviliyinə nail olunması, gənclərin
idmana marağının artırılmasına ciddi diqqət yetirilir. Bunun ifadəsidir ki, son
illərdə muxtar respublikada olimpiya idman kompleksləri, üzgüçülük və şahmat
mərkəzləri, uşaq-gənclər şahmat və idman məktəbləri, Stend və Sportinq
Atıcılıq Mərkəzi, peyntbol meydançası, məktəblərdə müasir idman zalları
istifadəyə verilib. Boks, Güləş, Karate-do, Kikboksinq, Şahmat, Futbol, Voleybol,
Basketbol, Yüngül Atletika, Paralimpiya, Hava və Ekstremal İdman Növləri,
Atıcılıq federasiyaları yaradılıb. 

    Toğrul Məmmədov 1988-ci ildə Babək rayonunun Şıx-
mahmud kəndində ziyalı ailəsində anadan olmuşdu. Orta
təhsilinə kənd orta məktəbində başlayan Toğrulun ürəyi hər
zaman Vətən eşqi ilə döyünürdü. Elə bu sevgi onun təhsilini
2002-ci ildən  Heydər Əliyev adına Hərbi Liseydə davam
etdirməyinə səbəb olmuşdu. Liseydə təhsil aldığı illərdə
 nizam-intizamı və savadı ilə seçilən Toğrul 2005-ci ildə
Heydər Əliyev adına Azərbaycan Ali Hərbi Məktəbinə daxil
olmuş və 2009-cu ildə oranı leytenant hərbi rütbəsi ilə bitir-
mişdi. Daha sonra Azərbaycan Respublikası Silahlı Qüvvə-
lərinin Təlim-Tədris Mərkəzində 1 illik ixtisasartırma kursu
keçdikdən sonra Ağdam rayonunda yerləşən hərbi hissəyə
taqım komandiri təyin edilmişdi. 
    Döyüş tapşırıqlarını uğurla yerinə yetirən gənc zabit
2014-cü ilin avqustunda düşmən təxribatının qarşısını alarkən
yaralanır. Sağalandan sonra yenidən  cəbhəyə qayıdır. 5 il
cəbhə bölgəsində xidmət etdiyinə görə xidməti zərurətlə
əlaqədar Bakı şəhərində yerləşən hərbi hissəyə təyin olunsa
da, cəmi 8 aydan sonra öz istəyi ilə döyüş bölgəsinə qayıdır.
Bu, həmin vaxt idi ki, düşmən cəbhəboyu öz fəallığını artır-
mışdı. Belə bir vaxtda Bakıdan cəbhəyə qayıdan Toğrul
Aprel döyüşlərində Ağdam istiqamətində düşmənə sarsıdıcı
zərbələr endirən oğullardan biri idi. Dördgünlük zəfər yürü-
şündə iki mühüm strateji yüksəklik düşməndən azad edilmişdi.
Həmin yüksəkliklərə Azərbaycan bayrağı sancıldı. 
    Əlbəttə ki, heç bir zəfər, heç bir qalibiyyət itkisiz olmur.
Həmin günlərdə qələbə zəfəri yaşamağımız xalqımızın bir
an belə, düşünmədən canını Vətəni üçün qurban verməyə
hazır olan igid oğulları sayəsində mümkün oldu. Toğrul
həmin  döyüşdə heç bir xəsarət almamışdı, amma uzun
müddət çiyin-çiyinə bir səngərdə döyüşdüyü çox yaxın
dostu Nəciməddin Savalanov və gənc zabitin hərbi hissə
komandiri   Raquf Orucov döyüşlərdə şəhid olmuşdular. Ən
yaxın silahdaşının və ona həm ata, həm də komandir olan
Raqufun şəhidlik zirvəsinə ucalması Toğrula çox ağır təsir
etmişdi. Onların dəfn mərasimində “Sizin qisasınızı alacağam”,
– deyəndən cəmi 67 gün sonra,  2016-cı il 14 iyulda
Ağdamda düşmən təxribatının qarşısını alarkən şəhid olur,
ölümsüzlüyə qovuşur. 
    Xidməti vəzifəsini qüsursuz yerinə yetirən bir zabit kimi
şəhadətindən bir saat öncə təltif olunmuşdu Toğrul – ona
kapitan rütbəsi verilmişdi. Sevinmişdi, bütün yaxınlarına:
“Növbəti məzuniyyətimə kapitan rütbəli zabit kimi gələcə-
yəm”, – deyə söz vermişdi. O, bu sevinci cəmi bircə saat
yaşaya bildi. Mənfur düşmənin xain mərmisi bu sevinci
 yarımçıq qoydu...
    Aprel döyüşlərindən sonra məzuniyyətə gəlib, ata-anasının
məzarını ziyarət edib gedəndə bacısı və qardaşına “Gözünüz
yolda qalmasın, tezliklə qəhrəman kimi qayıdacağam”, –
demişdi Toğrul. Qəhrəman kimi də qayıtdı. Bir qardaşın
yollara dikilən gözlərinə əbədi həsrət çökdü, bir bacının
dilində qardaş kəlməsi dondu. Gedərkən dünya boyda sevinc
aparmışdı özüylə, qayıdanda Vətən bayrağına bələnib gəldi.
Kapitan rütbəsini çiynində daşıya bilməsə də, xalqının
onlarla oğlunun çiynində yola salındı son mənzilə. 
    Yaşasaydı bu gün 31 yaşı  olacaqdı. Yaşasaydı… Bu
kəlmə çox sönük qalır onun ölümüylə yüksəldiyi zirvənin
qarşısında. Çünki şəhidlik bütün yüksəklərdən ucada dayanan
bir zirvədir. Bu zirvəyə qalxmaq yalnız müqəddəs amallar
uğrunda çarpışan, Vətən və xalq yolunda canını fəda etməkdən
çəkinməyən cəsarətli, ləyaqətli insanlara nəsib olur. Bu yük-
səkliyə ucalan insanlar ölmürlər, əksinə, ölümləri ilə bir
əbədilik qazanırlar. İllər ötüb, qərinələr dolaşsa da, şəhidlər
heç vaxt unudulmur, həmişə minnətdarlıq duyğuları ilə yada
salınır. Bu gün Toğrulla təkcə ailə üzvləri yox, bütün xalq
qürur duyur. Şəhidin doğması, yadı olmaz. Axı kimliyindən
asılı olmayaraq, hər bir şəhid Vətən övladlarının qəlbinə
düşmüş bir qordur. Elə bir qor ki bu millət yaşadıqca o, işıq
saçacaq xalqımızın yoluna, örnək olacaq gələcək nəsillərə…

- Ramiyyə ƏKBƏROVA

Vətən sevgisi, şəhidlik zirvəsi...
    Tarixboyu  igid, vətənsevər bir xalqın övladı olaraq
həmişə şərəfli ölümlə fəxr etmişik.
Ölümün gözünə dik baxa bildiyimiz
üçün də bu Vətən, bu torpaq, bu yurd
nə qədər faciələr yaşasa da, var olmaq
haqqını itirməyib... Atalarımız Vətə-
nimizin azadlığı üçün qılınc götürüb,
zireh geyinəndə döyüş meydanında
şərəfli ölümü, qəti qələbəni arzu ediblər
özlərinə. Deyiblər ki, geriyə yol yoxdur,
çünki Vətənimizin hər bir qarışında bir şəhid qanı var.
Ulularımızın miras qoyub getdiyi əmanətə isə xəyanət
etmək olmaz. Beləcə, yüz illər, min illər keçib, xalqımız şə-
hidləri ilə öz varlığını qoruyub, bu günlərə gəlib çatıb. İgid
oğullarımızın qanı  ilə sulanan Vətən torpağı qəhrəmanla-
rının sayəsində varlığını qoruya bilib. O oğullarımız ki
onların qanı torpaqlarımız uğrunda tökülüb... Taleyinə şə-
hidlik zirvəsi yazılan, doğulduğu torpaqdan yüzlərlə kilometr
uzaqda “Öncə Vətəndir”,  –  deyib canından keçən Toğrul
Məmmədov da belə igid oğullarımızdan idi.

Federasiyalar muxtar respublika idmanına 
nə qazandırırlar?


